




Un thriller futurista orixinal e trepidante. 
Todo apunta ao comezo dunha nova guerra 
entre humanos e droides nas Terras de Poñen-
te. Neo Vigo, a cidade dos neons e os rañaceos 
antigravitatorios, aínda lembra a bomba ató-
mica que explotou en Balaídos hai dez anos 
e rematou coa revolta da Nai Computadora. 
Pero agora hai un influencer que reaviva o odio, 
á vez que aparecen mortos seis replicantes no 
Museo do Pobo Galego de Compostela. Seis 
policías que participaron nunha carreira ile-
gal para divertimento dos humanos, e da que 
pronto vai haber unha nova edición en Auria. 
Este é un caso para a inspectora N4rv43z, da 
División de Seguridade da Fundación Omnia.

Inspirado nun caso real acontecido nun ins-
tituto de Vigo en 2024, o texto fala dunha 
realidade que continúa a afectar os nosos 
adolescentes para atopar as raíces sociais, 
psicolóxicas e culturais dun tema como o bu-
llying, ou acoso escolar. A peza recolle perso-
naxes da vida diaria, amosa que unha persoa 
pode ser vítima ou agresora, dependendo das 
súas circunstancias, e salienta a necesidade 
de pertenza ao grupo ou a relación coa mas-
culinidade #tóxica.

Os rapaces só se tocan para darse
de hostias
Iván Caloto
Colección: Bitácora 

Odio
Gabriel Romero de Ávila
Colección: Bitácora  

ISBN: 978-84-1176-472-8

Unha aventura no tempo e nos espazos futuros.
Ausela pérdese na gran chaira deserta que 
cobre case totalmente Púrpura Tero, e busca 
acubillo nunha cova onde agarda que a súa 
cuadrilla a atope, mentres non deixa de pen-
sar no obxecto que viu caer desde o espazo. No 
seu planeta abrolla unha planta con propieda-
des especiais moi cobizada por toda a galaxia. 
Se desen con ela, podería significar a fin da 
vida dos chairegos tal e como a coñecen. Au-
sela e a súa cuadrilla terán que facer fronte a 
unha ameaza insospeitada para salvar a vida e 
a súa cultura.

Púrpura Tero
David Cortizo Conde
Colección: Costa Oeste  

ISBN: 978-84-1176-335-6

“Sempre pensas que as cousas non poden ir 
a peor; sen dúbida esta unha trampa idiota 
para sobrevivir ao presente. Cando as cousas 
se reviran, unha repite: xa pasará, xa escam-
pará, sen lembrar que nunca escampou que 
non acabase chovendo. Xa sabedes que cando 
eu tiña trece anos Olalla e papá se divorciaron 
aínda que separar, xa se separaran moito an-
tes. Non me importou demasiado, a verdade, 
agás polos murmurios do cole. Boh, en reali-
dade, non me importou nada. Ela era apenas 
unha descoñecida para min. Marchou para 
a primeira campaña antártica cando eu tiña 
once anos...”

Unha historia de amor como outra 
calquera
Rosa Aneiros
Colección: Costa Oeste 

Esta é unha biografía de Castelao un pouco di-
ferente das que estamos afeitos a ler, pois son os 
personaxes creados por Alfonso Daniel os que 
contan algúns detalles da súa vida. Porque eles 
viviron moi de preto os pasos do grande escri-
tor, debuxante, político e pensador de Rianxo. 
Así foi como Rañolas, Peito de Lobo, Pim-
pinela, o esquelete, Melchor e algún outro 
acudiron á chamada da autora. Estes per-
sonaxes, tras moito teimar, contan unhas 
poucas lembranzas para acceder á vida dun 
Castelao do que nunca oirades falar deste 
xeito. Seguro que despois desta lectura decidi-
redes acudir aos seus libros e saber máis del.

Nere, @nerenao, para ao Instagram, é unha 
moza dilixente e vivaz que adora as súas ami-
gas e se leva ben coas compañeiras do equi-
po de vólei. É unha adolescente máis, unha 
estudante máis dun instituto máis, coma cal-
quera outra. Pero todo cambia cando Gladius, 
o influencer máis admirado, repara nela. En 
canto lle pide participar na súa nova serie, a 
vida dálle un xiro radical. Entra no reino das 
elixidas e nada volve ser coma antes. A obra 
enfoca o que fica alén do plano, o que se pode 
intuír pero non se ve, ese espazo onde se reve-
la a cara oculta das redes sociais, o poder das 
contendas cotiás e os fíos que unen as mulle-
res que non se deixan enredar. 

Castelao segundo Rañolas
Marilar Aleixandre
Colección: Costa Oeste  

ISBN: 978-84-1176-380-6

Fóra de campo
Rosalía Fernández Ríal 
Colección: Costa Oeste  

ISBN: 978-84-1176-321-9



Esta novela convida á reflexión sobre o res-
pecto á diversidade fronte á intransixencia 
de quen rexeita as distintas identidades.
A obsesión dun neurólogo polo número áu-
reo, coa complicidade dunha publicista e 
dun cirurxián plástico, lévaos a tramar un 
plan macabro cuxa cerna agroma da discri-
minación sexual e de xénero.
O slogan de Perfect Models: “A diversidade 
sexual non é ningunha barreira, senón unha 
ponte”, sérvelles de engado para captar a An-
drea, Marcia, Maxi, Gladis e Iván, que se con-
verterán nas súas cobaias. Os actos perversos 
dos tres instigadores sementarán sospeitas 
ao seu arredor. Conseguirán ser desenmas-
carados?

Irracionais
An Alfaya
Colección: Costa Oeste  

Zoe, tras un grave incidente, ten que compa-
recer ante a Fiscalía de Menores. A súa nai, 
desesperada, envíaa á aldea de Vilavedra a 
pasar o verán con Primitiva, a madriña, unha 
vella á que a moza nin estima nin coñece.
Neses días estivais, Zoe madurará e descubri-
rá como asumir as consecuencias dos seus 
actos. Coñecerá tamén a Roi e, xuntos, desen-
trañarán o misterio que envolve o pasado de 
Primitiva, agochado tras dun mangado de car-
tas e unha vella pandeireta.
Agora que vén a noite constrúe a cadea invisible 
que une no tempo o presente coa tradición. 
Unha cadea que debemos coidar e reivindicar, 
coa palabra, co cante e co toque. Unha celebra-
ción da nosa cultura popular e das mulleres.

Agora que vén a noite
Marcos Calveiro
Colección: Costa Oeste  

ISBN: 978-84-1176-468-1



Este libro afonda na fraxilidade da vida, na 
loita invisible entre a mente e o corpo, nunha 
espiral de ecos que non calan. 
Lúa, unha rapaza de 16 anos nada en Barcelo-
na, sofre de depresión tras a morte do seu pai. 
A súa vida convértese nun labirinto de ausen-
cias onde cada lembranza pesa como unha fe-
rida aberta.
Entre o baleiro e a esperanza, entre o medo e a 
resistencia, a protagonista busca un equilibrio 
imposible, un significado que sempre logra fu-
xir do entendemento. A historia entrelaza as 
reflexións de Lúa coa mirada das súas amiza-
des e familiares, que actúan como testemuñas 
do seu descenso e loita contra a doenza.

Tras a prematura morte dos seus pais, Aldara 
sofre un episodio psicótico, e a súa irmá, Uxía, 
faise cargo, soa, da situación. 
Esta é a historia de Uxía, unha xanela para aso-
marnos á súa vida. Apenas unhas horas que 
nos deixan ver os seus afectos, os escollidos e 
os que veñen dados, que por veces se volven 
caníbales, das circunstancias e dos prexuízos 
que nos atrapan, e de como todo pode virar 
nun momento, do fácil que é estar no outro 
lado do espello, iso que tanto tememos.

Cando marchan as luces
Amalia Blanco Pose
Colección: Literaria Ronsel  

ISBN: 978-84-1176-411-7

Runrún
Ana Varela
Colección: Literaria Ronsel  

ISBN: 978-84-1176-331-8



Son coma glaciares os barcos 
de aceiro
Cynthia Menéndez
Colección: Literaria Ronsel  

ISBN: 978-84-1176-367-7 

Contos gringos
Lara Dopazo Ruibal
Colección: Literaria Ronsel  

ISBN: 978-84-1176-330-1

Unha novela artesá, soldada con precisión 
liña a liña, palabra a palabra, como fan os tra-
balladores coas chapas metálicas nas banca-
das dos estaleiros.
Unha carta de amor ao Vigo industrial e com-
batente, aos fillos e fillas do traballo e da dig-
nidade, a través dos recordos dun neno que 
medra entre as manifestacións, as folgas e a 
loita sindical a finais dos anos noventa.
Unha ofrenda ao Vigo todo azul, coma os uni-
formes dos traballadores, coma o ceo de día 
sobre a ría, azul coma a lealdade, o compro-
miso, a morriña; coma a saudade; azul coma 
o frío, as baleas baixo a auga azul, coma a tin-
ta, coma o Celta, coma as revoltas obreiras. 
Coma os glaciares.

Nestes Contos gringos hai tornados, campos de 
millo, animais salvaxes, reptilianos, mortes 
inesperadas e moito, moito frío.
Unha ducia de relatos que propoñen unha 
viaxe cara ao profundo dos Estados Unidos. 
Desacougo e violencia, fenómenos naturais e 
segredos, bestas animais e bestas humanas.
A realidade e o sobrenatural mestúranse, ata 
que é imposible distinguilos.



Asasinato na casa rosa
Arantza Portabales
Colección: Literaria  

ISBN: 978-84-1176-360-8 

A inspectora Iria Santaclara, de baixa para 
atender o seu home convalecente, recibe a 
sorprendente chamada do millonario Ulises 
Villamor. O empresario cre que a súa muller 
foi asasinada hai catro anos e quere que a ins-
pectora investigue os feitos, trasladándose á 
súa mansión en Loeiro, a Casa Rosa, onde vive 
coa súa familia, porque sospeita que o respon-
sable é alguén do clan familiar.
Ao pouco de iniciar as pescudas, a inspectora 
bate cunha nova morte e, ante esta inesperada 
circunstancia e o complexo da investigación, 
procura a axuda do seu antigo xefe, o comisa-
rio xubilado César Araújo. E así os dous ten-
tarán desvelar a rede de misterios, mentiras e 
intrigas que envolven a familia Villamor.

Chamada por ese espírito do mar bravo e do 
vento que peta na porta de todas as casas, Ari 
chega a Camariñas, unha vila labiríntica que 
lle resulta estrañamente familiar, para encar-
garse do museo de encaixe e exercer como 
guía turística, sen saber aínda que as mulle-
res da localidade tomaron unha decisión que 
está a piques de mudalo todo.
Punto de araña é unha novela mariñeira e co-
ral, batida pola escuma das ondas que petan 
contra as rochas e tecida coas voces de tres xe-
racións de mulleres que se rebelan. Unha loa 
ás que tecen as redes invisibles que nos sos-
teñen; ás mans que, en silencio, entrelazan o 
mundo e ás mans das amigas, rede de redes.

Punto de Araña
Nerea Pallares 
Colección: Literaria  

ISBN: 978-84-1176-489-8 

A prima Concha é unha muller singular. Ho-
mes singulares sempre os houbo. Algúns che-
gan a ser recoñecidos por esa singularidade. 
No caso das mulleres, o recoñecemento é para 
moi poucas. A vara de medir non é a mesma. 
Mais elas están aí, Concha está aí.
Só de cando en vez, a vida anónima dunha mu-
ller coma ela sae á luz e eríxese, grandiosa, na 
afirmación da súa rebeldía. A familia Pereira, 
o clan de Concha, asentara a súa identidade 
na gran mentira das aparencias. Unicamente 
Fernando esculcou a verdade da súa curmá.
A historia da Faneca non é das que se escri-
ban con pomposas letras maiúsculas, mais 
fica aquí para quen a queira ler. Pode non só 
ser novela. Mais, iso, que máis ten…

Celeste decidiu fuxir con 83 anos, un día de 
abril, o mes en que abren as rosas das cerdei-
ras. Atopou a maleta onde levaría as súas per-
tenzas. O can Elvis e o seu consogro, Antón, 
taxista xubilado ao que sempre acompaña o 
fantasma de Vita, a súa muller, serán as úni-
cas compañías na súa longa odisea cara ao 
Sur. Este é o relato da súa viaxe.
En Os mortos que amei, Iria Collazo escribe 
unha road trip disparatada a través de es-
tampas da vida e da morte dos seus avós, co 
humor e a tenrura como protagonistas, que 
contan con nostalxia unha historia de amor 
imposible, onde todo o que coincide coa rea-
lidade é inventado.

Faneca brava
Manuel Portas
Colección: Literaria  

ISBN: 978-84-1176-333-2 

Os mortos que amei
Iria Collazo López
Colección: Literaria Ronsel 

ISBN: 978-84-1176-223-6 



Antonio Palacios viaxa en tren de Madrid a 
Galicia na última etapa da súa vida, acompa-
ñado pola súa parella, Adela Ramírez. O ar-
quitecto leva varios cadernos de debuxo que 
lle farán rememorar lembranzas da súa vida 
e da súa traxectoria profesional. Son unha se-
gunda pel enchida de tatuaxes da que o escri-
tor, Diego Giráldez, se vale para achegarnos a 
figura de Palacios dun xeito distinto e inédito 
ata o de agora.
A través da ficción, pero tamén dun rigoroso 
traballo histórico e documental, e apoiándo-
se nas ilustracións de MeliMolita, descubrire-
mos o artista porriñés dende unha perspectiva 
máis emocional e divulgativa.

Chámome María ... 

Chámome Eva ...

Chámome Rosalía ...

Chámome Helena ...

Catro testemuños de catro mulleres de distin-
tas idades, de distinta condición social e pro-
fesional. Catro voces que falan de vidas que 
unha vez se viron engaioladas. Catro voces 
que falan tamén da importancia de recoñecer 
o encerro das gaiolas para abrirlles as portas.

Gaiolas
Miguel Vázquez Freire
Ilustracións de Xosé Tomás

Colección: Xohán Ledo  

ISBN: 978-84-1176-383-7 

Nas horas do seu reloxo
Unha viaxe de Antonio Palacios
Diego Giráldez
Ilustracións de MeliMolita

Colección: Xohán Ledo  || ISBN: 978-84-1176-361-5



Os ollos do irmán eterno é unha alfaia rescata-
da das cinzas dun século. Escrita en forma de 
lenda, narra a vida do seu protagonista, Virata, 
e deixa unha poderosa mensaxe entre liñas: 
“As decisións acertadas nacen de sintoni-
zarnos co noso corazón. Escoitar o seu silen-
cio como un mandato fronte ás mil voces do 
mundo, denota a presenza dunha intelixencia 
que nos conducirá inevitablemente, de ser 
mantida coa forza da vontade, á sabedoría, a 
unha paz cimentada no valor da coherencia 
entre pensamentos e actos”.

Rosalía de Castro foi, sen ningunha dúbida, 
unha muller avanzada ao seu tempo.
En pleno século XIX, cando a vida das mulle-
res practicamente se reducía ao fogar, unha 
escritora nova loita por expresarse libremen-
te nunha sociedade que a ignora e a censura. 
A súa obra fálanos da súa terra, da opresión 
e da marxinación do pobo, de temas tan ac-
tuais como o feminismo, as diferenzas entre 
clases, a emigración, a Igrexa e a androxinia.
Só podemos alcanzar a xuntar unha peque-
na parte do quebracabezas que compón a súa 
persoa e iso é, en definitiva, o que tenta mos-
trar esta novela gráfica.

Os ollos do irmán eterno
Stefan Zweig 
Adaptada por Borja Dierez

Colección: Novela gráfica  

ISBN: 978-84-1176-034-8 

Rosalía oculta
Paula Mayor
Colección: Novela gráfica  

ISBN: 978-84-9151-834-1 

Cairo é unha orca vagabunda que vive nun 
páramo abatido pola violencia de bandidos, 
bestas e señores da guerra sedentos de poder. 
Outros moradores fan o que poden para saír 
adiante neste mundo inhóspito e perigoso.
A súa turbulenta vida dará un xiro no mo-
mento en que adopta unha peculiar rapaza 
que atopa tras unha escaramuza.
Cairo e os seus compañeiros veranse envoltos 
nunha aventura inesperada, pois esa rapaza é 
de sumo interese para as forzas escuras que 
habitan neste lugar.

Sentinelas da lúa carmesí 
Sentinelas no limiar das tebras
Andrés Castro · Ozo Perozo · Alexandre Senande
Colección: BD (Banda Deseñada) 

ISBN: 978-84-1176-162-8  || 978-84-1176-389-9

Desde os albores dos tempos, seres míticos e 
humanos coexistían en paz e harmonía. Pero, 
un día, os homes comezaron a perseguir o 
que non comprendían. Tres mouras foron 
confundidas con bruxas e condenadas á fo-
gueira. Unha delas fuxiu, e propagou unha 
maldición que case acaba coa humanidade 
enteira. As criaturas mitolóxicas acordaron 
entón manter a moura encerrada mediante 
un conxuro ligado á non intervención do hu-
mano devir. A lenda di que unha cría humana 
será quen volverá unir ambos mundos...

Historias do páramo
Pjota e Senande
Colección: BD (Banda Deseñada) 

ISBN: 978-84-1176-407-0 

Banda deseñada



A fenda, as escamas, a metamorfose; este 
libro intenta ser un punto de sutura entre 
un tempo clausurado e unha expectativa de 
cambio; desa crise abrollan imaxes e palabras 
nun acto de supervivencia que transforma o 
amor nun dente de león a voar polo aire, por-
que medrar manca a pel, a casa e os adentros.

Esta peza de teatro foi escrita a partir dunha 
proposta de Fran Rei como representante de 
Culturactiva. Elvira Fontao e Rosa Lires, anti-
gas alumnas de María Barbeito, volven atopar-
se na data da morte da mestra, no ano 1970. 
Xa son mulleres. Atrás queda a infancia, o 
mundo que lles abriu a mestra antes de que o 
Comité de Depuración a afastase do seu traba-
llo na escola. Así, a memoria, as lembranzas 
que se van desenvolvendo neste xogo de per-
soas adultas que é o teatro, fannos descubrir 
como as decisións que se tomaron, o medo e a 
rebeldía, marcan o seu destino.

O tempo dos lagartos
Carlos Negro
Ilustracións de Raquel Senra

Colección: Poesía  

ISBN: 978-84-1176-055-3 

TEATRO / POESÍA

As alumnas
Paula Carballeira
Colección: Teatro  

ISBN: 978-84-9151-798-6 

